
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
১৩
রাগবি এবং ফুটবল। সর্দারেরা যত সব রদি মাল গােলে চালান করিয়াছে, এবং বাকি সকলকে উত্তমরূপে শাসাইয়া ১২০ জন বাছা বাছা খেলােয়াড় লইয়া হার শােধ দিবার জন্য বদ্ধ পরিকর হইয়া দাঁড়াইয়াছে। উহার বল স্কুলবাড়ীর গােলের সামনে রাখিয়া নিরবচ্ছিন্ন গায়ের জোরে ও চাপে উহা খেদাইয় লইয়া যাইবে এইরূপ সঙ্কল্প। তাহারা খুব জবরদস্তির সহিত খেলিবে তাহার আর ভুল নাই এবং বড় ব্রুক ও তাহা বুঝিল এবং বুঝিয়া ক্র্যাব জোন্সকে পেছলিতে গােলের ঠিক সামনে চারি পাঁচ জন বাছা খেলােয়াড় লইয়া স্থাপিত করিল। তাহারা সুযােগ পাইলেই বল দুই ভিতে খেদাইবে। সেরূপ স্থলে গােলের পরখ মিলিলেও সম্মুখের মত অত বিপজ্জনক হইবে না, বড় ব্রুক নিজে এবং ওয়ার্ণার এবং হেজ যাহারা এ পর্যন্ত দম বাঁচাইয়া আসিয়াছে আক্রমণকারীদের মােহাড় লইবে
“কেমন সব ঠিক”? “” আর অমনি বল লাথির ঘায়ে উর্ধে উঠিল, স্কুলপক্ষ যাহাতে ছুটিয়া আসিয়া মাটিতে পড়িবার মুখেই উহা ধরিতে পারে। হাঁ এইবার তাহারা আমাদের মধ্যে আসিয়া পড়িয়াছে। স্কুল বাড়ীর ছােকরা তােমরা ইংরাজ সন্তানের মত উহাদের মােহাড় লও এবং কষিয়া খেদাইয়া লইয়া যাও, তােমরা কি ধাতুতে গড়া এইবার। তাহা দেখাইবার সময়। তাহা হইলে আজ রাত্রে হল ঘরের আগুনের ধারে গরম আসন এবং সম্মান এবং যথেচ্ছ বােতলের বীয়র মিলিবে, কিন্তু এই সামনের আধ ঘণ্টায় যে যাহার কর্তব্য করিতে হইবে। হাঁ, ভাল সামলাইয়াছ বটে ! বার বার তাহাদের খেলােয়াড়ীর দল আমাদের গােলের সম্মুখে জড় হইল এবং বিশেষ সন্ত্রাসসূচক ভাবে আগাইয়া আসিতে লাগিল, আর বার বার ওয়ার্ণার আর হেজ, ছােট ব্রুক এবং যাড়কুত্তাদের হতাবশিষ্টদিগকে লইয়া তাহাদের দল ভেদ করিয়া

		 এই পাতা শেষ সম্পাদিত হয়েছে ০২:২৫টার সময়, ৮ অক্টোবর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

